
Creación de contido
Neste bloque adicáremos a estudar máis a fondo os contidos que podemos publicar nun sitio web
feito con Wordpress.

Estudaremos os tipos de contido que hai: entradas, páxinas e multimedia. As súas diferencias e
semellanzas, e as súas propiedades e para que serven.

Aprenderemos a crear, eliminar e modificar os tipos de contido.

Probaremos as opcións de publicación dos contidos.

Utilizaremos categorías e etiquetas para clasificar os contidos e veremos o efecto que ten na web.

Utilizaremos o editor de bloques Gutenberg para crear entradas e páxinas que se adapten a tódalas
necesidades.

Entradas e páxinas
De xeito resumido direi que en Wordpress publicamos artigos, como nun xornal, cun título e un
corpo do artigo, e estes poden ser de dous tipos:

a) os que poden ter unha importancia cronolóxica, porque teñen que estar ordeados no tempo e
porque teñen unha vixencia concreta, normalmente curta. Exemplos: novas e actividades.
Son as ENTRADAS (posts).

b) os que non importa cando se publiquen, teñen unha unha vixencia máis longa, un carácter
máis  permanente.  Exemplos:  os  menús,  a  información  do  centro,  os  departamentos,  as
programacións, información para familias, etc. Son as PÁXINAS.

Entradas  e  páxinas  serven  para  publicar  contidos  dun  xeito  similiar  pero  existen  diferencias
importantes a ter en conta:

a) As entradas teñen cronoloxía e as páxinas non.

b) As entradas teñen un enfoque máis social e as páxinas non (comentarios).

c) As  entradas poden organizarse por  categorías e etiquetas, as  páxinas son  xerárquicas,
pais e fillas, non teñen categorías nin etiquetas.

Cando usaremos entradas e cando usaremos páxinas para publicar contido na web do centro? A
continuación veremos a estrutura da web e que se utiliza en cada lugar.

Imaxe corporativa do centro
Unha páxina web acostuma a seguir o seguinte esquema:

A maioría das páxinas de Internet que publican contidos regularmente seguen o mesmo esquema:

http://historiadegalicia.gal/

https://www.nytimes.com/

https://www.bbc.com/

https://cifpacarballeira.gal/

http://www.edu.xunta.gal/centros/cifpferrolterra/

https://iesluisseoane.org/

A continuación aparece o deseño da portada da web do instituto:

CABECEIRA

“SIDEBAR”? → 
MENÚ

CONTIDO: NOVAS

CONTIDO: 
ACTIVIDADES

CONTIDO: 
OUTRAS
SECCIÓNS
IMPORTANTES

PÉ DE PÁXINA



Fundamentos no deseño da web do centro:

• Portada:

◦ Limpa e sinxela.

◦ Menú con acceso a todo.

◦ No corpo: novas importantes e actividades do centro. Posibilidade de velas en detalle.

◦ Outras seccións importantes que non tiñan oco no menú ou para destacar máis.

◦ Pé de páxina con información de contacto.

• Aspecto máis dinámico que a web antiga:

◦ Novas do centro: avisos, información importante para alumnado e familias, cuestións
adminstrativas, etc. Son entradas da  categoría “novas”. Tódalas entradas da categoría
“novas” pódense consultar nunha páxina.

◦ Actividades:  eventos  organizados  polo  centro  ou  os  departamentos  principalmente
(talleres, xornadas, charlas, excursións, etc). Son entradas coa etiqueta “destacado”. 

• Porque esas cores e tipografía? Manual de identidade corporativa da Xunta de Galicia

◦ http://www.edu.xunta.gal/centros/iesxunqueira2/system/files/Manual%20de  
%20identidade%20corportativa.pdf

• Adaptable a móbiles.

Referencias:

https://wordpress.com/es/support/entradas-y-paginas/

https://wpavanzado.com/diferencia-entradas-paginas/

Entradas

  Actividade guiada: crear unha entrada básica

Título: o nome do teu departamento ou área. 

No corpo do artigo engade un contedor de dúas columnas ó 50%. 

-  Na columna da esquerda introduce tres parágrafos de texto de recheo xerado coa ferramenta
"Ipsum Generator" https://es.lipsum.com/ 

- Na columna da dereita introduce un vídeo de Youtube calquera e xusto debaixo outro parágrafo. 

Edita as propiedades da entrada e ponlle a etiqueta "formacion".

Publica a entrada.

Etiquetas vs Categorías

Opcional. Vídeo explicativo: https://learn.wordpress.org/tutorial/categories-vs-tags-whats-the-
difference/

Categorías:

• Obxectivo: clasificar contido.

• Podemos asignar categorías só a entradas, non a páxinas.

• Recoméndase asignar unha sóa categoría por artigo.

• Predefinidas. Só o usuario administrador pode modificalas.

• Unha categoría por departamento. Existen outras categorías para clasificar contido como 
“novas”, “matrícula”.

• O uso é opcional pero recoméndase para organizar os contidos.

• Son xerárquicas, podo crear sub-categorías.

Na seguinte imaxe pode verse a configuración de Categorías en Wordpress:

Etiquetas

• Obxectivo: referenciar contido por temas, semellanzas, etc. Pódense facer listas que filtren 
por unha etiqueta.

• 1 predefinida: “destacado” → aparece na portada, no carrusel de actividades do centro.

• Son opcionais. Liberdade para crear outras etiquetas. Con sentidiño!

• As etiquetas NON son xerárquicas.

Recomendacións:

1. Usa unha soa categoría por artigo. Evitarás contido duplicado en varias seccións da web.

2. Non uses demasiadas etiquetas. 

3. Non uses etiquetas que non sexan relevantes co contido.

4. Non dupliques categorías nin etiquetas. As letras con acentos as considera distintas, as 
maiúsculas e minúsculas non as distingue.

Páxinas
 Actividade guiada: crear a páxina do departamento 

Ocultar o título. Cabeceira personalizada cunha imaxe de fondo.

Cada unha das seccións da páxina leva un encabezado.

Sección “Membros” co profesorado.

Sección  “últimas  publicacións”.  Incluír  entrada  feita  anteriormente  (clasificala  na  categoría  do
departamento).

Sección “Documentación” con algúns documentos do departamento.

Sección “Materias impartidas” por niveis, cursos ou materias.

Sección “Enlaces de interese”.

Sección “Galería de imaxes”.

Finalmente engadir unha táboa de contidos ó principio da páxina.

Contidos multimedia
En Wordpress, por contidos multimedia entendemos principalmente imaxes, vídeos e documentos 
que podemos subir e almacenar nun espazo chamado “biblioteca” para logo usar nos nosos artigos 
(entradas ou páxinas).

Faremos unha actividade guiada para ver tódalas funcionalidades desta sección

  Actividade

Subir unha imaxe na biblioteca.

Editar as súas propiedades: título, descrición,…

Editar a imaxe para facer un recorte ou un escalado.

Probar o buscador de contidos, os filtros e o cadro de resultados. 

Facer unha búsqueda.

Clasificar o contido por categorías.

Utilizar a imaxe na entrada creada anteriormente. 

Xestión documental
Por defecto,  os documentos xestionánse en Wordpress a través da biblioteca,  como un contido
multimedia  máis,  pero  na  web  do  instituto  púxose  en  marcha  unha  solución  con  máis
funcionalidades e que permite unha mellor xestión dos documentos.

A problemática:

Na web no centro é necesario publicar documentación que podemos clasificar en dúas categorías:

1) Programacións

• Publicación anual.

• Unha cantidade relativamente alta de ficheiros nun curto espazo de tempo.

• En  moitos  casos  as  programacións  é  necesario  organizalas  por  curso  ou  nivel  (ESO,
Bacharelato, FP).

• Debe ser accesible ás familias para a súa consulta.

2) Documentación que acompaña unha publicación

• Son  puntuais,  en  entradas  ou  páxinas  concretas  (novas,  actividades,  documentación  do
centro).

• Cantidade baixa de ficheiros cada vez que se necesita.

• Normalmente son para previsualizar cando se accede a eles porque están incrustados nun
artigo.

No segundo caso a solución é  utilizar a  xestión de contidos multimedia de Wordpress pero no
primeiro  caso  instalouse  un  compoñente  (plugin)  que  facilita  o  traballo  e  ofrece  máis
funcionalidades  como  a  xestión  de  permisos,  subida  de  ficheiros  en  bloque,  traduccións,
personalización da visualización, etc.

  Actividade

Faremos unha demostración do compoñente de xestión documental e quedará gravada en vídeo.

- Ver a configuración do plugin.
- Personalización.
- Engadir documentos e organizalos.
- Cambiar as programacións nun novo curso.

Editor de bloques Gutenberg

Introdución

O editor de bloques Gutenberg é o sistema de Wordpress  para constuír  o sitio web e publicar
contidos dunha maneira visual. Utiliza un sistema modular de bloques para compoñer e dar forma ó
contido e está deseñado para crear deseños detallados e flexibles para sitios web e produtos dixitais.

O editor de bloques está composto de 3 partes fundamentais:

1) Un catálogo de bloques para insertar nun lenzo de composición.

2) O lenzo que é o espazo onde colocas os bloques que soportan o contido como se fosen un
puzle.

3) A barra lateral de configuración dos bloques onde modificas as súas propiedades e o seu
aspecto.

Os  bloques  son unha unidade  abstracta  para  estruturar  e  interactuar  con contido.  Cada  bloque
representa un elemento concreto como un parágrafo, un encabezado, un documento, unha imaxe, un
enlace  web,  etc.  Cada  bloque  trátase  como un  elemento  separado  con  controis  individuais  de
edición e formato. Cando todos estes compoñentes se montan xuntos dan forma ó contido da páxina
ou entrada, que se almacena na base de datos.

Os bloques podense insertar, mover, reordear, copiar, duplicar, transformar, eliminar, arrastrar e 
combinar. Tamén se poden reutilizar en outros artigos múltiples veces.

A configuración e o contido dos bloques pode personalizarse en tres lugares principais:

• o lenzo do bloque

• a barra de ferramentas do bloque

• inspector do bloque

Bloques

Demostración en vídeo: Veremos os bloques máis importantes e as súas propiedades.

Modelos ou templates

Demostración en vídeo: Que son os modelos e para que se utilizan. 

Bloques reutilizables

Demostración en vídeo: como facer un bloque reutilizable.

